
Tameṭṭut illan s uɛddis

Γir ad tili tmeṭṭut s uɛeddis, u tt-tteǧǧan c yudan weḥḥed-s, ttaggaden fell-as lejnun.Ɣir

ad tettinit u tettraɛa c ɣer lmal ud nebhi c am ulɣem neɣ d lqerd, trenni u tettraɛa c ɣer leɛbad ur neḥli c

d isekkiwen; tettaggad ad d-ilal ɣer-s lḍufan ud ibhi c neɣ ad ilin deg-s bɛa n leɛyub.

Γir ad texs bɛa n tɣawsiwin, awin-as-hent-id yudan maɣef ad d-rgent f lebden n lḍufan-nnes,

awal-aya ma tekmez ɣir ad d-yutlay wul-nnes fell-asent. Qqarent tsednan ɣir ad tinit tmeṭṭut f tkilsa, di

lemtel, ma u t-tečči c ta ittiniten, terni tekmez deg uɣil-nnes neɣ deg wudem-nnes, ilal-d ɣer-s lḍufan

deg-s tzuɣi neɣ d tibberkent ( ammin tella tkilsa, d tazeggaxt neɣ d taberkant) deg uɣil-nnes neɣ deg

wudem-nnes.

Llan yudan di tella tzuɣi di lebden-nsen, neɣ di llant tḥebba di d-irreg uzaw ; qqaren d

imma-tsen ay yettiniten f uksum neɣ f tebneqra, wani llan deg uɛeddis-nsent.

Tisednan ittaɣen leḥyaṭ i sseḥḥent-nsent ɣir ad ilint s uɛeddis, d wis xemsa neɣ d wis seta, ud

ttemɛeddabent ca labas: ud tteggent ca f tiggawin-nsent tiɣawsiwin yiẓagen am tzedmin d tekla,

rennint ud ẓẓaḍent c weḥḥed-sent.

Netta meḥsub qeɛ tisednan ɣir ad d-ilal ɣer-sent yiǧǧ d aẓeḥḥaf neɣ d aneɛḍabu, inint d a

hent-yuta ljen, wani llant s uɛeddis ɣir ad aɣrent, bla besmellah, targa deg illa ulamus neɣ ad ssurfent

leɣbar neɣ d iɣed di llan lejnun; daydin a f sserqant uqqir deg mukan cukkent.

Γir ad taru tmeṭṭut, tettili ɣer-s imma-s neɣ d ultma-s neɣ d bɛa n tsednan si tawya-nnes;

irgazen ud ḥeṭṭren ca ɣer-s; ma ud ssinent c tegga illan id-s, ttlaɣant-id i bɛa n temɣarin innumen s

tlalit; tamɣart-din, qqaren-as tarḍiḥt.

Γir a s-d-ikker ssemm i ta ha nyaru, aglent-as tasɣunt di ssqef ad teṭṭef deg-s; d tarḍiḥt a d-

issragen ahugg, d nettat a s-ittebbin taɛjuct.

[A. Basset, Textes berbères de l’Aurès (parler des Ait-Frah), Paris, Maisonneuve, 1961, Pp 99-101]



I.Tigzi
1. Tikta n uḍris :(06 n tezmilin)

a) Matta ttaggaden yudan f ta ittiniten ?
b) Matta iḍerrun ma tečči c ta ittiniten tiɣawsiwin a ɣef « d-yutla wul-nnes » ?
c) Matta u teggent ca tsednan illan s uɛeddis ?
d) Ɣef matta yettutlay uḍris-a?

2. Amawal (03 n tezmilin)
Ucc-d awalen-a s tantala taqbaylit:
Aɛeddis, raɛa, zaw, tabneqra, tarḍiḥt, agel.

II.Tajerrumt:(05 n tezmilin)
- Waɛa taseddart tamezwarut ɣer useget unti: « Ɣir ad tili…. bɛa n leɛyub ».
- Ucc-d talɣiwin n tibawt yellan deg uḍris.
- Ucc-d ukuẓ (04) n tenzaɣ seg uḍris .

III.Tanfalit (06 n tezmilin)
Uɛa taseddart tis snat (02) ɣer taqbaylit.


